
Ներածություն

Դարձվածքը կառուցվածքով երկու և ավելի բառերի կայուն, իմաստով
ամբողջական, վերաիմաստավորված այնպիսի կապակցություն է, որը խոսքում
վերարտադրվում է իբրև լեզվական պատրաստի միավոր։ Ժամանակակից
հայերենում դարձվածքը հաճախ անվանում են դարձվածաբանական միավոր,
դարձվածաբանական արտահայտություն, հատուկ ոճ, որոշ դեպքերում նաև՝ իդիոմ
կամ իդիոմային արտահայտություն։
Լեզվաբանական գրականության մեջ միասնական կարծիք չկա դարձվածքի կամ
դարձվածաբանական միավորների տարբերակման, դարձվածաբանության
ընդգրկման սահմանների վերաբերյալ։ Դարձվածաբանության ավելի լայն ըմբռնման
կողմնակիցները դարձվածքների մեջ ներգրավում են առածները,
ասացվածքները, աֆորիզմները, թևավոր խոսքերը, հարադրությունները, բարդ
հարադրական շաղկապները, բառակապակցական տերմինները, մյուսները՝
դարձվածաբանության ավելի նեղ ըմբռնման կողմնակիցները, հրաժարվում են
վերոհիշյալից և դարձվածքներ են համարում միայն իդիոմային
արտահայտությունները։

Հայերենում դարձվածքները բաժանվում են չորս խմբի՝ դարձվածքի ընդհանուր
իմաստի և դարձվածքը կազմող բաղադրիչ բառերի միջև գոյություն ունեցող
հարաբերության տեսակետից։ Դրանք են՝ դարձվածքային սերտաճում,

դարձվածքային միասնություն, դարձվածքային կապակցություն և
դարձվածքային արտահայտություն։

Դարձվածքային սերտաճում

Այս խմբի մեջ են դասվում այն դարձվածքները, որոնց ընդհանուր իմաստը չի բխում
դարձվածքի կազմի մեջ մտնող բաղադրիչ բառերի բառային իմաստներից։ Դրանք
իմաստային տեսակետից անբաժանելի, անքակտ կապակցություններ են։ Նրանցում
բառերը, ամբողջապես կորցնելով իրենց բառային իմաստները և տվյալ
կառուցվածքում վերաիմաստավորվելով, դառնում են դարձվածքի ընդհանուր,
ամբողջական իմաստի բաղադրատարր, չցուցադրելով իրենց բառային և իմաստային
ինքնուրույնությունը. ինչպես, օրինակ՝ աչքից գցել-ատել, այլևս չսիրել, գլուխը յուղել-
համոզելով խաբել։

Դարձվածքային միասնություն

Դարձվածքների այս խմբի մեջ մտնում են դարձվածաբանական այնպիսի միավորներ,
որոնք դարձվածքային սերտաճումների նման իմաստաբանորեն անբաժան են և
ամբողջական, բայց ի տարբերություն նախորդների, սրանց դարձվածքային
ընդհանուր իմաստը որոշ չափով պատճառաբանված է դարձվածքը կազմող
բաղադրիչ բառերի առանձին, փոխաբերական իմաստով։ Դարձվածքների այս
կարգին առաջին հերթին բնորոշ է պատկերավոր իմաստը։ Օրինակ՝ գլուխը սապնել-
խաբել, գլխին նստել-մեկի վրա իշխել։

Դարձվածքային կապակցություն

Դարձվածքային կապակցություններ են կոչվում դարձվածքային այն միավորները,
որոնց ընդհանուր իմաստը ամբողջովին բխում է նրանց բաղադրիչ-բառերի
իմաստներից։ Դրանք այնպիսի դարձվածքներ են, որոնց կազմի մեջ մտնող բառերն
ունեն ինչպես ազատ, այնպես էլ դարձվածաբանորեն կապված գործածություն։ Այդ
կարգի դարձվածքներում բաղադրիչները՝ դարձվածքը կազմող բառերը,
հիմնականում պահպանում են իրենց իմաստային ինքնուրույնությունը, բայց իրենց
կապերով մնում են կախյալ վիճակում։ Օրինակ՝ նուրբ հարց, սիրտը մաշել, քիթը
տրորել։

Դարձվածքային արտահայտություն
Դարձվածքային արտահայտություն են համարում այն կայուն դարձվածաբանական
միավորները, որոնք իմաստային տեսակետից ոչ միայն անբաժանելի են, այլև
կազմված են ազատ իմաստ ունեցող բաղադրիչ բառերից. դարձվածքի ընդհանուր
իմաստը կախված է և բխում է դարձվածքը կազմող բաղադրիչ բառերի բառային
իմաստից, դարձվածքի բառային կազմը և դարձվածքային իմաստը կայուն են։
Օրինակ՝ լինել թե չլինել, ծառերի հետևում անտառը չտեսնել, կենդանի
դիակ։ Դարձվածքային արտահայտությունների թվին են դասվում.

1. Գրական ծագում ունեցող թևավոր խոսքերը, հեղինակային դիպուկ
արտահայտութունները, ինչպես, օրինակ՝ ավգյան ախոռ, դամոկլյան սուր,
Քաջ Նազար, Դոն Քիշոտ։



2. Ժողովրդական խոսակցական անեծքները, մաղթանքները, օրհնանքները,
որոնք պատկերավոր բնույթ ունեն և փոխաբերական իմաստ ստանալով՝ վեր
են ածվել դարձվածքների. ինչպես՝ մի բարձի ծերանաք, հողեմ գլուխդ, գետինը
մտնես։

3. Առածա-ասացվածքային արտահայտությունները, որոնք վեր են ածվել
դարձվածքների. ինչպես՝ գայլի գլխին ավետարան կարդալ, երկաթը տաք-
տաք ծեծել, ճտերը աշնանը հաշվել։

Դարձվածքների ուսուցումը որպես բառապաշարի հարստացման միջոց

Ընտրելով այս թեման՝ ունեցել եմ հետևյալ նպատակները.

ü Ուսումնասիրել հայերենի դարձվածքների խմբերը
ü Ներկայացնել դարձվածքների առաջացման պատմությունը
ü Ներկայացնել դարձվածքի ուսուցման դերն ու նշանակությունը որպես

բառապաշարի հարստացման միջոց

Հայերենի անսպառ արտահայտչական հնարավորությունների շարքում իրենց
առանձնահատուկ տեղն ու դերն ունեն դարձվածքները, որովհետև խոսքի
գեղեցկության համար կարևոր նշանակություն ունեն ոչ միայն խոսքի մաքրությունը,
այլ նաև նրա հարստությունն ու պատկերավորությունը, իսկ հնամյա մեր լեզուն ունի
այնքան հարուստ բառագանձ, բառարմատներ ու բառաձևեր, բազմազան
բառակապակցություններ և այլն, որոնք լայն հնարավորություն են ստեղծում
պատկերավոր ներկայացնելու ցանկացած երևույթ, իրադարձություն, հոգեկան
ապրումներ ու հասարակական տարբեր հարաբերություններ:

Աշակերտներին սովորեցնելով դարձվածքները կիրառել իրենց խոսքում՝
նրանց մեջ ձևավորում ենք ասելիքն առավել տպավորիչ և պատկերավոր
ձևակերպելու և ներկայացնելու կարողություն: Դարձվածքների կիրառումը խոսքում
օգնում է լիովին խոսակցին փոխանցել մեր հույզերն ու ապրումները: Դպրոցում
դարձվածքների ուսուցումը գերազանցապես նպատակ ունի հարստացնելու
աշակերտների բառապաշարը պատկերավոր արտահայտչամիջոցներով, ինչպես
նաև, ծանոթացնելով դարձվածքների առաջացման պատմությանը, սովորողներին
տեղեկություններ հաղորդելու հայերենի բարբառների, ժողովրդական
բանահյուսության, ավանդույթների, առասպելների վերաբերյալ: Իր
նախապատրաստական զրույցում ուսուցիչը աշակերտներին պետք է բացատրի, որ

https://hy.wikipedia.org/wiki/%D5%93%D5%B8%D5%AD%D5%A1%D5%A2%D5%A5%D6%80%D5%B8%D6%82%D5%A9%D5%B5%D5%B8%D6%82%D5%B6


դարձվածքները ժողովրդական մտածողության արդյունք են ու թեև առաջացել են
խոսակցական լեզվում, սակայն ներթափանցել են գրական լեզու՝ հարստացնելով այն
պատկերավոր խոսքի միավորներով:

Դարձվածքների առաջացման հիմքում մարդու կենսափորձն է,
կենսափիլիսոփայությունը, բնության երևույթների ճանաչումն ու կենդանիների
վարքագծին տեղյակ լինելը: Օրինակ՝ մարդն իր փորձով համոզվել է, որ ձուկը հեշտ է
բռնվում գլխից, և առաջացել է ձուկը գլխից բռնել դարձվածքը , որը նշանակում է
հիմնականից սկսել, մտածված վարվել, կամ համոզվելով, որ երկաթը տաք ավելի հեշտ
է ենթարկվում փոփոխությունների՝ փոխաբերաբար այն կիրառվել է խոսքում, և
առաջացել է երկաթը տաք-տաք են ծեծում դարձվածքը: Դարձվածքները խոսքի մեջ
չեն առաջացել հենց այնպես. դրանք ունեն իրենց նախապատմությունը և թեև
առաջացել են անհատների կողմից, սակայն ժամանակի ընթացքում ընդհանրացել են՝
դառնալով ընդհանուրի սեփականությունը: Պ. Բեդիրյանը գրում է. «….Դ-ների
առաջացման անսպառ աղբյուրը հենց ինքը՝ կենդանի ընդհանուր լեզուն է՝ իր
կիրառության բոլոր ոլորտներով….

Տնտեսագիտություն, գիտություն ու տեխնիկա, քաղաքական աշխատանք ու
կենցաղ, ռադիո, հեռուստատեսություն ու մամուլ, գրականություն ու արվեստ,
ինքնուրույն ստեղծագործություն ու թարգմանություն, մեր ժողովրդի հատվածների,
ինչպես նաև ժողովուրդների՝ օրեցօր ավելի ու ավելի սերտացող շփումներ,
արդիականություն ու պատմություն,– ահա այն ջրանցքերը, որոնցով առու-առու,
վտակ-վտակ գալիս, ընդհանուր գետն են հորդացնում Դ-ները:

Այս ճանապարհով ստեղծված դարձվածքներ են՝ վերքը բանալ, ժամանակը
վերքը կբուժի, լեթարգիական քուն, ընդհանուր հայտարարի բերել, հակադարձ
համեմատական, կծիկը քանդել, վարագույրները բացել, թղթի վրա մնալ, Ամերիկա
հայտնագործել, ապուրը եփել, ախորժակն ուտելիս է բացվում, առաջին ջութակ,
արեգակի վրա գծեր կան, իններորդ ալիք, երկաթը տաք-տաք ծեծել, լակոնական
պատասխան, եկա, տեսա, հաղթեցի, վիճակը հանված է, լուկուլլոսյան խնջույք,
խելքից պատուհաս, ազգային ջոջեր, աչքդ թեքեցիր՝ բանիդ տերը չես, Դոն ժուան,
ծանր հրետանի և այլն:

Դարձվածքների նշանակությունն ու իմաստը բացատրելիս ուսուցչի կողմից
տրվում են տարբեր գիտելիքներ, լրացուցիչ տեղեկություններ՝ ընդլայնելով
աշակերտների մտահորիզոնը, խթանելով նրանց հետաքրքրասիրությունն ու
ընթերցելու ցանկությունը: Օրինակ՝ անդրադառնալով հունական դիցաբանությունից
մեզ հասած դարձվածքներին՝ աքիլլեսյան գարշապար, գորդյան հանգույց, դամոկլյան
սուր, դանայան տակառ, սիզիփոսյան աշխատանք և այլն: Ուսուցիչը ներկայացնում է
դրանց նախապատմությունը՝ հարստացնելով նրանց գիտելիքները հունական
առասպելաբանությունից կամ բացատրելով, որ կան դարձվածքներ, որոնք լեզվի մեջ
են թափանցել տարբեր գրական ստեղծագործություններից, ինչպես՝ Անբան Հուռի,
մեծապատիվ մուրացկաններ, տեր Թոդիկի դպրոց, վերջին մոհիկան, լինել, թե չլինել,
կոտրած տաշտակի առաջ կանգնել և այլն, ուսուցիչը ոչ միայն համառոտ
անդրադառնում է այդ ստեղծագործությունների բովանդակությանը և ծանոթացնում



դասական ստեղծագործություններին, այլ միաժամանակ իր խոսքով կարող է խթանել
նրանց ընթերցասիրությունը:

Հնարավորության սահմաններում ուսուցիչը պետք է հարստացնի աշակերտների
բառապաշարը, նրանց մեջ ձևավորի դարձվածքները ճիշտ ու դիպուկ կիրառելու
կարողություն: Աշակերտները պետք է սովորեն, որ իրենց ասելիքը ներկայացնելու
համար կարևոր է ոչ թե բառերի քանակը, այլ բառի, արտահայտության տեղին,
դիպուկ գործածությունը, և հենց այստեղ էլ օգնության են գալիս դարձվածքները՝
որպես ասելիքի պատկերավոր ներկայացման բաղադրիչներ:

Դարձվածքների կիրառմամբ մարդն իր վերաբերմունքն է դրսևորում
առարկաների, երևույթների և իրադարձությունների նկատմամբ: Երբ ցանկանում ես
բացասական վերաբերմունք արտահայտել որևէ մեկի նկատմամբ, օգնության են
գալիս օձ բառով կազմված դարձվածքները՝ օձի կծած, օձին նայի, օձը կսատկի,
օձություն անել և այլն, դրական վերաբերմունքի ժամանակ կիրառում ենք՝ աղ ու
հացով մարդ, աղա մարդ, անունով մարդ, աշխարհի չարն ու բարին ճանաչող, գլուխն
աշխատող, աշխարհ տեսած և այլ դարձվածքներ: Կարելի է ասել, որ դարձվածքներն
իմաստավորված են դրական կամ բացասական երանգով, և կիրառելով այս կամ այն
դարձվածքը՝ մեր խոսքն ու վերաբերմունքը դրսևորում ենք առավել պատկերավոր ու
դիպուկ, առավել հուզարտահայտչական երանգով: Մեր խոսքում դարձվածքների
միջոցով արտահայտում ենք սեր (գլխիդ մեռնեմ, աչքի լույս, գլխի վրա տեղ ունենալ,
աչքի լույսի պես պահել, տան ճրագ), հարգանք (կարծիքի հետ հաշվի նստել, բարև
բռնած կանգնել, գլխի կամ աչքի վրա գալ), հիացմունք (բերանը բաց մնալ, աչքը շոյել,
սիրտը հավանել, աչքին հաճելի, սրտին դուր գալ, սրտին նստել), ատելություն (աչքից
գցել, աչքի գրող, աչքի փուշ դառնալ, Աստծո պատիժ), արհամարհանք (դուռը երեսին
ծածկել, երեսից գցել, երես դարձնել, եղունգին չարժենալ, երեսին չնայել), զայրույթ
(երեսին շպրտել, աչքերից կայծեր թափվել, աչքերն արյունով լցվել, աչքերով
կայծակել):

Բառապաշարի հարստացման աշխատանքներում մեծ նշանակություն ունի
ժողովրդական դարձվածքների ուսուցումը, որին հիմնավորապես անդրադառնում են
6-րդ դասարանում, սակայն դեռևս տարրական դասարաններից՝ դասագրքի նյութերն
անցնելիս և արտադասարանային ընթերցանության ժամանակ, աշակերտները
ծանոթանում են բազմաթիվ դարձվածքների, որոնց ուղիղ և փոխաբերական
իմաստները մշտապես բացատրվում են ուսուցչի կողմից և կիրառվում խոսքի մեջ:
«Մայրենի 6» դասագրքում ընդգրկված է Մ. Գալշոյանի ,«Կռունկ,, պատմվածքը:
Կարդալով այն՝ մենք հանդիպում ենք հետևյալ հատվածին. «,Կռունկի հոգնած ու
բեկված թևերից, երկար վիզ ու կտուցից կաթկթում էր նրա կաղկղան և տակնուվրա
անում պանդուխտի հոգին. կաղկղան խոսում էր պանդուխտի հոգու հետ. կաղկղայի
մեջ ախ կար, հեռավոր ու տաք մի երկրի հուշ ու կարոտ, կորցրած երամին գտնելու
հուսահատ փորձ,,: Այս հատվածում հեղինակը կիրառել է հոգին տակնուվրա անել,
խոսել հոգու հետ դարձվածքները, որոնց միջոցով կարողացել է առավել տպավորիչ ու
պատկերավոր ներկայացնել պանդուխտ հոգու ցավը: Փորձենք հոգին տակնուվրա
անել դարձվածքը փոխարինել սովորական հուզել, ազդել բառերով. արդյո՞ք



կունենանք այն նույն տպավորությունը, ինչ դարձվածքի կիրառման դեպքում, չէ՞ որ
այդ դարձվածքի կիրառմամբ հեղինակը փորձել է ընթերցողին փոխանցել հոգեկան
այն ցավն ու կարոտը, որ զգում է իր երամից ետ մնացած կռունկը: Կամ խոսել հոգու
հետ դարձվածքի շնորհիվ որքան խորությամբ ենք պատկերացնում կարոտի ու հույսի
այն զգացողությունը, որ իր երգով փորձում էր ունկնդրին հաղորդել Կոմիտասը: Իսկ
եթե դասանյութն անցնելիս աշակերտներն ունկնդիր լինեն նաև Կոմիտասի
կատարմամբ հնչող «,Կռունկ,, երգին, ապա ուսուցիչն առավել համոզված կարող է
լինել, որ կարողացել է ասելիքը տեղ հասցնել իր սաներին, հատկապես եթե նյութն
ամփոփի Կոմիտասի՝ ,«Եվ նա չպետք է լաց լիներ… տխրությունը պետք է ուժեղ լինի,
առնական,, խոսքերով :

Ուսուցիչը այս դասի մեջ կիրառված դարձվածքների միջոցով կարող է
բացատրել, թե դարձվածքները որքան պատկերավոր ու ազդեցիկ են, որ դրանք մեր
խոսքի ոգին են, համն ու հոտը, մեր հոգու բառերը և չի կարելի թերագնահատել դրանց
կիրառությունը մեր խոսքում, որովհետև դրանք լիարժեք արտահայտում են մեր
ապրումներն ու հույզերը:

Դարձվածքների ուսուցումն արդյունավետ կազմակերպելու համար կարելի է
կիրառել առաջադրանքների մի քանի տարբերակներ, որոնք ավելի արդյունավետ
կդարձնեն դարձվածքների յուրացման գործընթացը:

1. Դարձվածքների ուսուցումը կարելի է սկսել զննական եղանակով.
աշակերտներին ցույց տալով ժողովրդական մի քանի դարձվածքների բառացի (ոչ
դարձվածային իմաստով) նկարազարդումներ (դրանք բավականին կաշխուժացնեն
աշակերտներին)՝ կառաջարկենք գտնել, թե ո՞ր դարձվածքն է պատկերված, ի՞նչ է այն
նշանակում, աշակերտներին կառաջարկենք ասել դարձվածքին հոմանիշ մեկ այլ
դարձվածք, այնուհետև կնշեն նկարչի «սխալները:

2. Կազմել քարտեր՝ տարբեր դարձվածքների նկարներով, առանձին քարտերի
վրա գրել դարձվածքներ: Խմբային աշխատանքի միջոցով աշակերտներին
հանձնարարում ենք միացնել համապատասխան նկարն ու դարձվածքը, այնուհետև
դրանցով կազմել նախադասություններ: Հաղթում է աշխատանքն առաջինն
ավարտած խումբը:

3. Կազմել խաչբառներ, որոնք պետք է լուծել դարձվածքների բաց թողած
բառերով կամ տրված դարձվածքն արտահայտելով մեկ բառով:

4. Հետաքրքիր առաջադրանք կլինի կապակցված խոսք ստեղծելու
հանձնարարությունը՝ դարձվածքների կիրառմամբ, հատկապես եթե կապակցված
խոսքը կառուցվի սիրած կենդանու կամ որևէ առարկայի վերաբերյալ:

Նմանատիպ հանձնարարության շնորհիվ կարող ենք զարգացնել
աշակերտների երևակայությունը, ստեղծագործելու կարողությունը, նաև մտորելով
իրենց արարքների, վերաբերմունքի մասին՝ աշակերտները կսովորեն գնահատել
սեփական վարքագիծը: Այս եղանակով միանգամից կլուծենք և՛ աշակերտների
բարոյական դաստիարակության, և՛ երևակայության, միտքը զարգացնելու



խնդիրները՝ ձևավորելով սեփական վարքագիծն ու բնավորությունը քննելու
կարողություն: Յուրաքանչյուր ուսուցիչ աշակերտներին պետք է ուղղորդի՝
երևակայելու, ստեղծելու այն ամենը, ինչը երջանիկ կդարձնի իրեն, իր
երևակայությամբ երեխան կարող է ստեղծել այն աշխարհը, որտեղ ուզում է ապրել:
Այս եղանակով աշակերտներին դուրս կբերենք միայն գիտելիքների շրջանակներում
կաղապարված մտածելու նեղ շրջանից, կընդլայնենք նրանց սահմանափակ
մտածողությունը և երևակայության շնորհիվ նրանց կհանենք դեպի գունազարդ
իրականություն, մի նոր աշխարհ, որտեղ նրանք կարող են պատկերացնել ամեն ինչ,
կարող են հավատալ անգամ հրաշքների, որոնք ոգեշնչում են մարդուն, դրական
լիցքեր հաղորդում: Մարդը որքան երջանիկ կարող է զգալ իրեն, եթե կյանքում
հանդիպող ամեն մի փոքրիկ ու հասարակ բաների մեջ կարողանա հրաշք տեսնել.
այսպիսով աշակերտներին սովորեցնում ենք տեսնել ու վայելել այն, ինչ ունի,
բավարարվել ունեցածով, երջանկություն գտնել ունեցածի մեջ:

5. Դարձվածքների արտահայտչականությունն ու պատկերավորությունն
ընդգծելու նպատակով դասարանում գրում են մի պատմություն՝ կազմված «չոր ու
ցամաք» նախադասություններից, ապա այն հարստացնում դարձվածքներով:
Այնուհետև ընթերցելով երկու տարբերակները՝ կատարում ենք համեմատություն, որի
արդյունքում էլ աշակերտների համար ավելի պարզ է դառնում, թե որ պատմությունն
է առավել մեծ ազդեցություն և տպավորություն թողնում ունկնդրի վրա, առաջացնում
պատկերի իրական զգացողություն:

6. Աշակերտների մեջ դարձվածքների կիրառման հմտություն ձևավորելու
համար կարելի է առաջարկել կազմել երկխոսություն՝ կազմված հիմնականում
դարձվածքներից: Երկխոսությունը կարող է լինել հեղինակի և ընթերցողի միջև,
գրական հերոսների միջև, ընթերցողի և հերոսի միջև և այլն: Այն կարող է առնչակից
լինել անցնելիք նյութի հետ, կարող է լինել նաև դասից դուրս: Աշակերտներին որպես
տնային առաջադրանք կարող ենք հանձնարարել. 1. Բառարանից օգտվելով դուրս
գրել այնպիսի դարձվածքներ, որոնք ցույց են տալիս. ա. հարուստ լինելու կամ չլինելու,
իրեն շռայլություն թույլ տալու կամ չտալու հանգամանք (լորդի տղա, Կուտուզովի թոռ,
գեներալ Կուտուզովի տղա, Մանթաշովի տղա և այլն), բ. արտաքին և ներքին
հակասություն (գառան մորթի հագած, հրեշտակի կերպարանքով, բազեի թևերով
զարդարված սագ և այլն), գ. ավելորդություն կամ անհնարինություն (սայլի 5-րդ անիվ,
ժիլետի թև, ավազի վրա գրել, սառույցի վրա գրել և այլն):

7. Խմբային աշխատանքի եղանակով խմբերին հանձնարարել բառարանից
օգտվելով գրել դարձվածքներ, որոնք առաջացել են. ա. գյուղատնտեսությունից,
կենցաղից՝ գյուղատնտեսությունից, կենցաղից՝ գյուղատնտեսությունից, կենցաղից՝
խոփը քարին առնել, պարարտ հող ստեղծել, նույն ծառի պտուղ, եզան պես աշխատել,
խմորը շատ ջուր վերցնել, չորս պատի մեջ փակվել, հացի մեջ աղ չլինել, հետևից
կարմիր խնձոր ուղարկել, մի տեղ տիտիկ չանել, պահմտոցի խաղալ և այլն, բ.
գեղարվեստական ստեղ գեղարվեստական ստեղ գեղարվեստական
ստեղծագործություններից, ժողովրդական բանահյուսությունից, առածների
թյուններից, ժողովրդական բանահյուսությունից, առածներից, ասացվածքներից՝



ասացվածքներից՝ վածքներից՝ ձախորդ փանոս, բանը հասավ դիվանբաշուն, բախտդ
սիրեմ, քաջ Նազար, ճիտին պարտք, քաղաքավարության վնասները, վերջին
մոհիկան, Նեսոյի քարաբաղնիս, առյուծի բաժին, կախարդական գավազանով և այլն,
գ. երաժշտությու երաժշտությունից, կերպարվեստից կերպարվեստից պարվեստից՝
ձայնը կես տոն բարձրացնել, առաջին ջութակ, հեռվից եկող թմբուկի ձայն, մեկի
դուդուկի տակ պարել, հին երգը երգել, նույն երգը երգել, գույները խտացնել, մուգ
գույներով ներկայացնել, մեծ կտավ և այլն, դ. կինոարվեստ և թատրոն կինոարվեստ
և թատրոն կինոարվեստ և թատրոն՝ դեր չխաղալ, գլխավոր դերակատար, դիտողի
դերում լինել, դիմակը դեն նետել, կուլիսների ետևում, բեմից հեռանալ, ինչ-որ բանի
թատերաբեմ դառնալ և այլն, ե. տարբեր գիտություններից տարբեր գիտություններից
տարբեր գիտություններից՝ հավասարվել զրոյի, ընդհանուր հայտարարի բերել,
փակագծերը բացել, հավասարության նշան դնել, տորիչելյան դատարկություն,
վերջակետ դնել, փակագծերը բացել, մեծատառով գրել և այլն, զ. ռազմական արվեստ
և մարզական կյանք կան արվեստ և մարզական կյանք տ և մարզական կյանք՝
զենքերը ցած դնել, առաջին դիրքերում, սվիններով դիմավորել, ծանր հրետանի, սրերը
խաչաձևել, խաղից դուրս գալ, ձիու քայլ և այլն, է. Աստվածաշն Աստվածաշնչից և
առասպելներից առասպելներից պելներից՝ արգելված պտուղ, աստծո գառ,
բաբելոնյան աշտարակաշինություն, աքիլլեսյան գարշապար, ավգյան ախոռ,
դամոկլյան սուր, գորդյան հանգույց և այլն: Դարձվածքները դուրս գրելուց հետո
յուրաքանչյուր խումբ պետք է նկարի դուրս գրված դարձվածքներից մեկը՝ գեղեցիկ ու
պատկերավոր լուծումներով: Կարելի է նաև դարձվածքներից մեկը դարձնել
վերնագիր և գրել կապակցված խոսք: Նմանատիպ հանձնարարության շնորհիվ ոչ
միայն կհարստանա աշակերտների բառապաշարը, այլ նաև միջառարկայական
կապի միջոցով կզարգանա աշակերտների երևակայությունը, պատկերավոր
մտածողությունը, ստեղծագործելու կարողությունը:

Որտեղի՞ց է առաջանում դարձվածքը

Հարց, որին միանշանակ պատասխան տալն անհնարին է, քանի որ
դարձվածքներնառաջանում են խոսքի հետ, ցանկացած վայրում և ցանկացածպահի:
Սակայն կարելի է գտնել առաջացման որոշ ուղիներ, որոշ դարձվածքների համար՝
առաջացման աղբյուրներ: Օրինակ՝ «,Ի խորոց սրտի,, դարձվածքն առաջացել և մտել
է մեր լեզվի մեջ Գրիգոր Նարեկացու՝ «,Մատյան ողբերգության,, շնորհիվ, դառը
դատել՝ դատարկ նստելը՝ Ավ.Իսահակյանի բանաստեղծություններից կամ
,,նրբացուցիչ դեպք հանցաց,, դարձվածքը, որը գալիս է Հ.Պարոնյանի «,Պաղտասար
աղբար,,-ից և այլն:
Իհարկե այս արտահայտությունները նախքան այդ էլ են օգտագործվել, բայց
դարձվածքային իմաստ ձեռք են բերել գրական ստեղծագործություններում
հայտնվելուց հետո:

Չհաշված պատմական, գրական ծագում ունեցող դարձվածքները, մնացածի
համար դժվար է նշել կոնկրետ առաջացման աղբյուր:

Կան նաև այնպիսի դարձվածքներ, որոնք լեզվի մեջ են մտնում արդեն իրենց
կայուն, դարձվածքային իմաստով՝ առանց անցնելու այս երեք փուլերը: Օրինակ
այդպիսին են այլ լեզուներից փոխառված դարձվածքները. ,«կոտրած տաշտակ,,,
«,լինե՞լ, թե ՞չլինել,, , «,ոսկե ձկնիկ,,… Դարձվածքներից շատերն էլ ստացվում են



խոսքում կիրառվող ազատ կապակցություններից և դրանից ելնելով կարող ենք ասել,
որ դրանցից շատերը կարող են խոսքի մեջ մտնել արդեն փոխաբերական իմաստով,
ինչպես՝ եփած հավի ծիծաղը կգա, հինգերորդ տարր, վեցերորդ զգայարան, քարը
պար կգա և այլն:

Կան նաև հակադարձ նմանակությամբ դարձվածք, որի դեպքում
նմանակությունը կայանում է արդեն գոյություն ունեցող դարձվածքի հակադրությամբ
նոր դարձվածքի ստեղծման մեջ:Օր.խելքին մոտ(իկ)-խելքից հեռու,տաք գլխով-սառը
գլխով, կրակի գին- ջրի գին, ոտն իր կարպետին համեմատ մեկնել- ոտն իր կարպետից
դուրս մեկնել, ոսկե տառերով գր(վ)ել-սև տառերով գր(վ)ել… Ինչպես երևում է՝
պարտադիր չէ, որ հակադիր դարձվածքները հականիշ բառերով ստեղծվեն (կրակի
գին- ջրի գին, ոսկե տառերով գր(վ)ել-սև տառերով գր(վ)ել ):

Կան դարձվածքներ, որոնք իրենց բաղադրիչներով ու քերականական
ձևավորմամբ գրաբարից նույնությամբ անցել են աշխարհաբարին: Օրինակ՝
Աստված մի արասցե, առակս զի՞նչ ցուցանե, ձայն բարբառո հանապատի, քավ լիցի,
մահ իմացյալ և այլն:

Ժամանակակից հայերենի ՀԴՄ-ները կազմվում են առավել հաճախ պես և
նման կապերով, այլև` չափ, ինչպես (որպես), իբրև, ասես, կարծես, ոնց որ
համեմատական բառերով :

Հմմտ. քարի նման լուռ, թռչունի պես ազատ, սև ինչպես գիշերը, մի բաժակ ջուր
խմելու չափ հեշտ, չոր ու ցամաք որպես կմախք, թափվել ինչպես առատության
եղջյուրից, իբրև մորից նոր ծնված, կարծես ասեղների վրա նստած լինել, ոնց որ
պատին ասես, ասես որոտ պարզ երկնքից և այլն:

Քանի որ դարձվածքների հեղինակը ժողովուրդն է, ըստ այդմ էլ շատ
դարձվածքներ կազմված են մարդու մարնմի մասի անվանումներով, օրինակ՝ գլուխ,
աչք, լեզու, բերան, քիթ, ականջ, ոտք, ձեռք և այլն:

Կարելի է հանձնարարել, որ աշակերտները տանը շարունակեն շարքը և գրեն
նմանատիպ դարձվածքներ, ինչպես նաև նշեն իրենց ծնողներից և տան մեծերից
հաճախ օգտագործվող դարձվածքները:

Գլուխ, ձեռք, ոտք, սիրտ, աչք, ականջ, լեզու:
Գլուխ պահել- ծուլանալ
Գլուխ գովել- պարծենալ
Գլուխ հանել- հասկանալ
Ձեռք առնել- ծաղրել
Ձեռքից պրծնել -ազատվել, խուսափել
Ձեռքը բաց — առատաձեռն
Ոտքից թեթև — արագաշարժ,թեթևաշարժ
Ոտքի կանդնեցնել — առողջացնել,նեղ տեղից դուրս բերել,ըմբոստացնել
Ոտքը քարին դիպչել — անհաջողության հանդիպել
Սիրտ տալ- խրախուսել,սրտապնդել
Սիրտը անել — համարձակվել
Սիրտը դող- վախեցած



Աչքը ծակ — անկուշտ
Աչքը կոխել — երեսով տալ
Աչք փակել — չտեսնելու տալ
Ականջը սրած — ուշադրությունը լարած
Ականջը գցել — տեղեկացնել
Ականջի տակ — շատ մոտԼեզվին տալ — անտեղի խոսել
Լեզուն ծամել — չհամարձակվել
Լեզվի տակ մնալ — չկարողանալ պատասխանե

Կարծում եմ, դասն ավելի հետաքրքրաշարժ դարձնելու համար ուսուցիչը
կարող է գրատախտակին գրել իր ընտրությամբ դարձվածքներ և հանձնարարել,որ
յուրաքանչյուրը գրի մեկական նախադասություն, այնուհետև ընթերցեն և վերլուծեն,
թե ո՞վ է ավելի դիպուկ և տեղին օգտագործել դարձվածքները (3-5 րոպե):

Տրված դարձվածքներով նախադասություններ կազմի՛ր:

Մտքի ծովն ընկնել, լեզուն փակ պահել, հինգ մատի պես գիտենալ,
թևերը ծալած նստել, էժան պրծնել, արցունքները կուլ տալ և այլն:

Հայերենի բազմաթիվ դարձվածքներում իմաստազատիչ դեր ունի որոշյալ
հոդը, ինչպես՝
• Աչք առնել (չար աչքի գալ) - աչքը առնել (շլանալ): • Ձեռք բռնել (օգնել) - ձեռքը բռնել
(արգելել): • Սիրտ առնել (համարձակություն ստանալ) - սիրտը առնել (ամոքել): • Աչքի
ընկնել (նշանավոր' նկատելի լինել, որևէ առանձնահատկությամբ ուշադրություն
գրավել) - աչքին ընկնել (նկատվել, երևալ): • Գլուխ գալ (իրագործվել, հաջողվել,
ավարտվել) - գլուխը գալ (մեկին անսպասելի մի բան պատահել): • Սև կապել (սգալ,
սգավոր դառնալ) - սևը կապել (մեռցնել, ոչնչացնել, մի բանից զրկել):

Այս դարձվածքները կոչվում են հարանուն դարձվածքներ:
Համանուն են կոչվում այն դարձվածքները, որոնք բացարձակապես նույնն են

իրենց հնչյունաբառային կազմով, ունեն տարբեր իմաստներ և ժամանակակից
լեզվաըմբռնողությամբ գիտակցվում են իբրև տարբեր դարձվածքային
միավորներ,ինչպես՝

Գլխով անցնել (1. մտածել, ծրագրել: 2. բաղձալ, տենչալ) - գլխով անցնել
(պատահել, հանդիպել (կյանքում)): • Ձեռք տալ (1. օգնել, սատարել, 2. ձեռքը սեղմել ի
նշան բարեկամության, 3. բարևել) - ձեռք տալ - (1. մեկին դիպչել, նեղացնել, վնասել,
2- խլել, յուրացնել) - ձեռք տալ - (1. ձեռնտու, շահավետ լինել, 2. փոխադարձ
համաձայնության գալ), •Մի բերան (1. մի փոքր, մի քիչ, 2. մեկ անգամ) - մի բերան
(անվերջ, անդադար, նույն բանը կրկնելով) - մի բերան (խոսքը մեկ արած, միաձայն):
• Գլուխ բերել (հաջողացնել) - գլուխ բերել (պարծենալ): • Սև սատանա (սևամորթ,
խափշիկ) - սև սատանա (չար, խորամանկ, բանսարկու) և այլն :

Ինչպես բառերը, այնպես էլ դարձվածքները ևս ունեն հոմանիշներ և
հականիշներ, օրինակ՝ լեղաճաք լինել – սիրտը ահ ընկնել ,կյանքի թելը կտրվել –
հոգին ավանդել կամ աչքը կուշտ – աչքը ծակ , աչքի փուշ – աչքի լույս և այլն:

Աշակերտները մեծ հետաքրքրությամբ են նմանատիպ աշխատանքներ
կատարում և գտնում իմաստով հոմանիշ կամ հականիշ դարձվածքները:



Եզրակացություն

Այսպիսով՝ ես ներկայացրի դարձվածքների կազմությունը, դերն ու
նշանակությունը գեղարվեստական խոսքում և առօրյա կյանքում, ինչպես նաև այն,
որ դարձվածքները <<խոսքի աղն ու համեմունքն>> են, նշեցի, որ դարձվածքների
ուսուցման միջոցով հնարավոր է հարստացնել աշակերտների բառապաշարն ու
զարգացնել խոսքը՝ այն դարձնելով առավել գեղեցիկ, դիպուկ ու պատկերավոր,
ձևավորել ասելիքն առավել արտահայտիչ ներկայացնելու կարողություն:

Բացի դրանից, ծանոթանալով դարձվածքներին՝ սովորողները ձեռք են բերում
տարբեր տեղեկություններ և գիտելիքներ, ծանոթանում են հայ և օտար մշակույթին
ու առասպելներին, պատմական անցքերին ու իրադարձություններին, ինչը
նպաստում է մտահորիզոնի ընդլայնմանը, խթանում նրանց ընթերցասիրությունն ու
հետաքրքրասիրությունը դեպի հայ և օտար մշակույթը: Դարձվածքների միջոցով
ծանոթանում են նաև ազգային սովորույթներին ու ծեսերին:

Կարևոր է աշակերտներին բացատրել օրինակներով, որ անհոդ և հոդավոր
դարձվածքներն օժտված են տարբեր իմաստներով, կազմել նախադասություններ
հարանուն և համանուն դարձվածքներով:

Այսպիսով՝ ես խոսեցի դարձվածքների մասին, որոնք ամենագունեղ,
ամենահետաքրքիր, ամենահյութեղ արտահայտություններն են, որ կարող են
գոյություն ունենալ այս կամ այն լեզվում: Դարձվածքները, իհարկե, պաշտոնական
խոսքին անհարիր են, սակայն առօրյա խոսակցական լեզվում , ինչպես նաև
գեղարվեստական ստեղծագործություններում դրանք պարզապես
անհրաժեշտություն են, նրանք են խոսքի համեմունքը և պարփակում են մեծ
իմաստություն, որովհետև գալիս են ժողովրդից, ժողովուրդն է խոսում
դարձվածքներով, իսկ ժողովուրդը իմաստուն է:

